
خانمان بە دابەزاندنی 
كێشیان بە شێوەی نازانستی 
تووشی كێشەی مەترسیداری 
تەندروستی دەبنەوە

ئەگەرچی قەڵەوی شتێكی نەخوازراوە لای ئافرەتان 
و بەردەوام هەوڵی دابەزاندنی كێشی خۆیان دەدەن، 
بەڵام دابەزاندنی كێش بە شێوەی نازانستی تووشی 
زۆر كێشەی مەترسیداری تەندروستییان دەكاتەوە. 
هەروەها دابەزینی كێشی خۆبەخۆ و بە بێ ویست، 
نیشانەی نەخۆشییەوە و دەبێت بەپەلە پشكنینی 
پزیشكی بۆ بكرێت. لەم راپۆرتەی گوڵاندا 
تیشك خراوەتە سەر ئەو پرسە گرینگە و جگە لە 
راوسەرنجی بەشداربووانی راپۆرتەكە، چەندین 
رێنمایی و هۆشیاركردنەوەش خراوەتەڕوو.

گوڵان: كۆمەڵایەتی

»خواردنی نانی بەیانیان بۆ 
دابەزینی كێش زۆر بەسوودە، 
باشترین چارەسەریش 
وەرزشكردنە لە كاتی 
بەیانیاندا«

ـــت  ـــدا جەخ ـــە راپۆرتێكی ـــی ل ـــت«ی ئەڵمان ـــەی »بریگی رۆژنام
لـــەوە دەكاتـــەوە كـــە: »هەندێكجـــار دابەزینـــی خۆبەخـــۆی كێـــش، 
نیشـــانەی تووشـــبوونە بـــە نەخۆشـــیی كـــرۆن، كـــە هەوكردنـــی 
نیشـــانەیەكی  چەنـــد  هەروەهـــا  ریخۆڵەكانـــە.  درێژخایەنـــی 
ـــە لەشـــدا  ـــی كێشـــن، وەك هەســـتكردن ب ـــی دابەزین دیكـــە هاوڕێ
هێزرانـــی بـــەردەوام و ســـكچوونی چەندبـــارە. هەندێكجاریـــش 
ــە  ــبوونە بـ ــانەی تووشـ ــش، نیشـ ــەی كێـ ــێ بەرنامـ ــی بـ دابەزینـ
شـــەكرە، بەتایبـــەت شـــەكرەی جـــۆری یـــەك. لەمبـــارەدا رەنگـــە 
ـــش،  ـــی كێ ـــە دابەزین ـــت، جگـــە ل ـــچ نیشـــانەیەك نەبێ ســـەرەتا هی
ــو:  ــەون، وەكـ ــە دەردەكـ ــانەی دیكـ ــەش نیشـ ــاری دیكـ هەندێكجـ
بێهێـــزی، تینوویەتـــی و زۆر میزكـــردن، یـــان لاوازبوونـــی سێكســـی 
و چەندینـــی دیكـــە، یەكێـــك لـــە ســـیناریۆ تراژیدییەكانیـــش 
لەپشـــت دابەزینـــی كێشـــەوە، تووشـــبوونە بەشـــێرپەنجە، كـــە 
ئەگـــەر دەستنیشـــانكردنەكەی دوابكـــەوێ، چارەســـەری زۆر 
ـــج  ــێك پێن ــەر هەركەسـ ـــترە ئەگـ ـــە وا باش ـــت. بۆی ــتەم دەبێ ئەسـ
یـــان زیاتـــر كێشـــی لەمـــاوەی شـــەش مانگـــدا  كیلۆگـــرام، 
دابـــەزی، بـــێ ئـــەوەی خـــۆی مەبەســـتی بووبێـــت، ســـەردانی 

پزیشـــك بـــكات تاكـــو لـــە هۆكارەكـــەی بگەڕێـــت«.
ئـــارەزوو عەلـــی، ئافرەتێكـــی تەمـــەن 42 ســـاڵە وەك خـــۆی 
ـــی گـــەدە  ـــەوە تووشـــی برین باســـی دەكات بەهـــۆی خۆلاوازكردن
بـــووە، هـــەر لـــەو بارەیـــەوە دەڵێـــت: »دوای منداڵبـــوون كێشـــی 
لەشـــم پێنـــج كیلـــۆ لـــە كێشـــی ئاســـایی خـــۆم زیـــاد بـــوو، منیـــش 
لـــە رێگـــەی بەكارهێنانـــی دەرمانـــی بازرگانـــی كـــە لـــە رێگـــەی 
ـــە رێگـــەی  ـــە 80 هـــەزار دینـــار، هەروەهـــا ل ـــم ب فەیســـبووك كڕی
رێنماییەكانـــی ئـــەوان زۆر كـــەم نانـــم دەخـــوارد و كێشـــم دابەزانـــد، 
ـــە  ـــووم، چووم ـــازاری گـــەدە ب ـــەك تووشـــی ئ ـــەڵام دوای ماوەی ب
ـــەوە،  ـــی ماوەت ـــە بەتاڵ ـــم، گـــەدەت زۆر ب ـــی گوت ـــۆر پێ لای دكت
تووشـــی برینـــی گـــەدە بوویـــت، ئێســـتا تەندروســـتیم زۆر خراپـــە، 
بـــە هـــۆی دابەزاندنـــی نابەجێـــی كێشـــەوە گـــەدەم هەســـتیار بـــووە 
ــار  ــەر دووجـ ــۆ چارەسـ ــەدا بـ ــەم ماوەیـ ــێمەوە، لـ و زوو زوو دەڕشـ

ـــردووە.« ـــام ك ســـەردانی توركی
بـــۆ  كـــە  لـــەو هـــەزاران خانمانـــەی  رەنـــا یوســـف، یەكێكـــە 
تاقـــی  زۆریـــان  رێگـــەی  جەســـتەیان  كێشـــی  دابەزاندنـــی 
ـــی  ـــت: »پارەیەك ـــەوە دەڵێ ـــە نیگەرانیی ـــە ب ـــەو خانم ـــەوە، ئ كردۆت
ـــۆ  ـــم ب ـــا و چوون ـــان و چـــای گـــژ و گی ـــی دەرم ـــە كڕین زۆرم ل
ســـەنتەری وەرزشـــی خـــەرج كـــرد، مـــاوەی دوو مانـــگ خـــۆم 
لـــە برســـان كوشـــت، توانیـــم 8 كیلـــۆ لـــە كێشـــم دابەزێنـــم، بـــەڵام 
دوای ماوەیـــەك لەپـــڕ كێشـــم زۆر زیاتـــر لـــە جـــاران زیـــادی 
ـــەوەی بـــێ رێنمایـــی پزیشـــكی  كـــرد، ئێســـتاش زۆر پەشـــیمانم ل
ســـەركەوتوو  تێیـــدا  و  تاقیكـــردەوە  ســـەختەم  رێگەیـــە  ئـــەو 
نەبـــووم، ئێســـتا گەیشـــتمە ئـــەو قەناعەتـــەی كـــە كەمخـــواردن 
و جوولـــەی زۆر باشـــترین دەرمانـــە بـــۆ خۆلاوازكـــردن، نـــەك 

دەرمانـــی بازرگانـــی.« 
پەیمـــان كەریـــم ئافرەتێكـــی تەمـــەن 35 ســـاڵە و بەمجـــۆرە 
ـــۆ گـــوڵان دەكات: »كێشـــی لەشـــم  باســـی خۆلاوازكردنەكـــەی ب
زیاتـــر لـــە 80 كیلـــۆ بـــوو، پزیشـــكەكان گوتیـــان پێویســـتە 
لانیكـــەم 15 كیلـــۆ لـــە كێشـــت دابەزێنێـــت، زۆر هەوڵمـــدا، 
چـــەوری  نەشـــتەرگەری  بـــە  دواجـــار  نەبـــووم،  ســـەركەوتوو 

ـــە  ـــەر ب ـــەوە ه ـــینگم بچـــووك كرای ـــرا، جارێكـــی دی س ســـكم لاب
ــووڕی  ــم، سـ ــوودە نیـ ــتا هیـــچ ئاسـ ــەڵام ئێسـ ــتەرگەری، بـ نەشـ
مانگانـــەم تێكچـــووە، بـــەردەوام نـــاو ســـكم دێشـــێت، ئـــارەزووی 
خواردنـــم زیاتـــر بـــووە، پاشـــان لـــەوە گەیشـــتم هەندێـــك پزیشـــك 
لـــە پێنـــاوی پـــارە رەچـــاوی تەندروســـتیی نەخـــۆش ناكـــەن، بۆیـــە 
داوا لـــە ئافرەتـــان دەكـــەم خۆیـــان لـــەو نەشـــتەرگەرییانەی بـــە 
دوور بگـــرن كـــە بـــۆ دابەزینـــی كێـــش دەكرێـــن، چونكـــە لایەنـــی 

ــەرە.« ــی بەرامبـ ــاش و خراپـ بـ
نەخۆشـــییەكانی  پســـپۆڕی  عەلـــی  محەمـــەد  كۆڤـــان  د.   
ــی  ــتیەوە باسـ ــی زانسـ ــە روانگەیەكـ ــكاری، لـ ــان و جوانـ ئافرەتـ
ئـــەو پرســـە دەكات و دەڵێـــت: »باشـــترین رێگـــە بـــۆ دابەزینـــی 
كێشـــی مـــرۆڤ، نەخواردنـــی شـــیرینیی زۆر و چـــەوری و 
خواردنـــی لەقوتووكـــراو، خواردنـــی ســـووركراوە لـــە رۆندایـــە، 
هـــاوكات خواردنـــی نانـــی بەیانیـــان زۆر باشـــە بـــۆ دابەزینـــی 
كاتـــی  لـــە  وەرزشـــكردنە  چارەســـەریش  باشـــترین  و  كێـــش 
بەیانیانـــدا«. لـــە وەڵامـــی ئـــەو پرسیارەشـــدا كـــە دەرمانـــی 
تیجـــاری و دەرمانـــی گیایـــی لـــە بازاڕەكانـــی كوردســـتان زۆر 
بـــووە و خانمانیـــش بـــەكاری دەهێنـــن، ئایـــا تـــا چەنـــد ئـــەوە 
ــن  ــان گوتـــی: »مـ ــە، د. كۆڤـ ــتییان هەیـ ــۆ تەندروسـ ــی بـ زیانـ
ــن  ــم خراپتریـ ــەوە دەزانـ ــا ئـ ــە، تەنیـ ــم نییـ ــچ روونكردنەوەیەكـ هیـ
ئـــەو  دەبێـــت  دەبـــن،  نەخۆشـــی  جۆرەهـــا  تووشـــی  و  شـــتە 
كەســـانە شـــارەزایی پزیشـــكییان هەبێـــت كـــە ئـــەو دەرمانانـــە 
بەكاردێنـــن، هەروەهـــا بچووككردنـــەوەی ورگ بـــە رێگـــەی 
دەرهێنانـــی چـــەوری، یـــان بچووككردنـــەوەی مەعیـــدە زیانـــی 
ــەوە  ــووك دەكرێتـ ــدە بچـ ــە مەعیـ ــە كـ ــۆ نموونـ ــەلای زۆرە، بـ لابـ
ـــو  ـــاو دەچـــن، وادەكات گـــەدەی مـــرۆڤ وەك ـــە لەن ـــن خان چەندی
پێویســـت هەمـــوو ئەنزیمـــەكان و پرۆتینـــەكان هەڵنەمژێـــت.« 
گوتیشـــی: »زۆرجـــار خانمـــان لەكاتـــی دووگیانـــی و دوای 
منداڵبوونیـــش بەهـــۆی شـــیردان كێشـــی لەشـــیان زیـــاد دەكات، 
ئـــەوەش شـــتێكی بـــاش نییـــە بـــۆ تەندروســـتی ئـــەو خانمانـــە و 
كێـــش كـــە زیـــاد بـــوو بـــە زەحمـــەت دادەبـــەزێ، بەداخـــەوە خانمـــان 
وادەزانـــن دەبـــێ دوای منداڵبـــوون ئیســـراحەت بكـــەن و لـــە 
ـــۆ  ـــەوە ب ـــەت خـــواردن زۆر دەخـــۆن و ناجووڵێن ـــن، تەنان پشـــوودا ب
ئـــەوەی شـــیریان زیـــاد بێـــت، ئـــەوەش دەبێتـــە هـــۆی كۆبوونـــەوەی 
ــاد دەكات.«  ــیان زیـ ــی لەشـ ــت و كێشـ ــر پێسـ ــە ژێـ ــەوری لـ چـ
ســـەبارەت بـــە چارەســـەریش، بـــە پێویســـتی زانـــی »دایـــكان 
باوەڕیـــان وابێـــت كـــە خواردنـــی بـــاش و جووڵـــەی زۆر وا دەكات 
خۆیـــان تەندروســـتییان بـــاش بێـــت و شیریشـــیان زۆر بێـــت، 
بەتایبـــەت خواردنـــی ســـەوزە و میـــوە واتـــا ریشـــاڵەكان، هەروەهـــا 
ئـــەو خۆراكانـــەی كـــە بـــە پڕۆتیـــن و ڤیتامینـــەكان دەوڵەمەنـــدن. 
» گوتیشـــی: »وەكـــو پزیشـــكێك داوا لـــە خانمـــان دەكـــەم بـــە 
نیـــو كاتژمێـــر دوای خواردنـــی ژەمـــەكان وەرزش بكـــەن و بەپـــێ 
بـــڕۆن، بـــۆ ئـــەوەی ئـــەو چەورییـــەی كـــە خواردوویانـــە ببێـــت بـــە 
وزە لـــە ژێـــر پێســـت و لـــە جەســـتەیاندا كۆنەبێتـــەوە، هەروەهـــا 
دوور بكەونـــەوە لـــە خواردنـــی خێـــرا وەك فاســـت فـــوت و كەمتـــر 
ســـەموون بخـــۆن، چونكـــە مـــادەی بەكتریـــای تێدەكرێـــت وەكـــو 
ــەكار  ــدا بـ ــت تێـ ــی پێویسـ ــیرینی بەپێـ ــەوری و شـ ــرە و چـ خومـ

دێنـــن.«

ئەگەر هەركەسێك پێنج كیلۆگرام، 
یان زیاتر كێشی لەماوەی شەش 
مانگدا دابەزی، بێ ئەوەی خۆی 

مەبەستی بووبێت، سەردانی 
پزیشك بكات تاكو لە هۆكارەكەی 

بگەڕێت«.

بە هۆی دابەزاندنی نابەجێی 
كێشەوە گەدەم هەستیار بووە و زوو 

زوو دەڕشێمەوە، لەم ماوەیەدا بۆ 
چارەسەر دووجار سەردانی توركیام 

كردووە

پارەیەكی زۆرم لە كڕینی دەرمان و 
چای گژ و گیا و چوونم بۆ سەنتەری 

وەرزشی خەرج كرد، ماوەی دوو 
مانگ خۆم لە برسان كوشت، توانیم 

8 كیلۆ لە كێشم دابەزێنم

خواستی خانمان لەسەر 
نەشتەرگەریی جوانكاری پەرە دەستێنێ

ئەگەرچی زۆر جار گوێمان لەوە بووە كە جوانیی مرۆڤ لە ئاكار و رەفتار و هەڵسوكەوتیدا 
رەنگ دەداتەوە، بەڵام رایەكیش هەیە كە جەخت لەوە دەكاتەوە، جوانیی روخسار و 

لەشولاریش تەواوكەری جوانییەكانی مرۆڤە و بەتایبەتی بۆ خانمان، هەر بۆیە ئافرەتان 
بەگشتی زۆر بایەخ بە جوانكاریی خۆیان دەدەن و لە ئێستاشدا ژمارەیەكی زۆریان بۆ ئەو 

مەبەستە پەنا بۆ نەشتەرگەریی جوانكاری دەبەن و هەتا دێ خۆاستی ئەو جۆرە نەشتەرگەرییانە 
پتر دەبێت. بەشداربووانی ئەم راپۆرتەی گوڵان رووی ئەرێنی و نەرێنی ئەو جوانكارییانە 

دەخەنەڕوو، پزیشكێكی نەشتەرگەریی جوانكاریش زانیاری زیاترمان پێ دەبەخشێت.  

گوڵان: كۆمەڵایەتی

بەناوبانــگ هەیــە لــەو بــوارەدا كە دەڵێــت: )مرۆڤەكان بەپێی 
چۆنیەتــی روخســار و شــێوازی جلوبــەرگ پێشــوازییان لــێ 
دەكرێــت و بــە هەڵســەنگاندنی فكــر و ئەندێشــەیان، بــەڕێ 
دەكرێــن(. واتــە هەنــگاوی یەكــەم بــۆ بــە هێندوەرگتنمــان لــە 
لای كەســانی دیكــە، روخســار و جلوبەرگێكــی گونجــاوە، 
بۆیــە گرینگیــدان بــەو بابەتــە لــە ژیانــی هــەر تاكێكــدا 
بایەخــی خــۆی هەیــە. لــەو پێنــاوەدا ئەگــەر دەســتكارییەكی 
بچووكیــش لــە روخســاردا بكرێــت، وەك جوانكاریــی لووتێــك 
كــە شــكاوە، یــان بــە كەڵــك وەرگرتــن لــە بۆتاكــس كەمێــك 
رەهەنــدی پیربــوون دوابخرێــت، بــە رای مــن هیــچ كێشــەیەك 
ــە  ــە ل ــەوە حاڵیبوونێكــی هەڵ ــەڵام بەداخ ــاكات. ب ــت ن دروس
جوانــی، لــە نێــو هەندێــك لــە ژنانــدا شــكڵی گرتــووە لــە 
جیاتــی جوانكــردن، خۆیــان زۆر ناسرووشــتی و ناشــیرین 
دەكــەن. بــۆ نموونــە مۆدێلــە لووتــی زۆر ســەیر، یــان دانانــی 
گۆنــای گــەورە، بــرۆی لــە رادەبەدەر پان، لێوی گەورە و...
ــەوەی  هتــد كــە جێــگای سەرســووڕمانن.« گوتیشــی: »ئ
كــە ژنــان روو دەكەنــە ئــەم شــێوازە جوانكارییانــە بــە رای مــن 
بــێ هــۆكار نییــە. ئێــوە ئەگــەر ســەرنج بدەن، دەبینــن زیاترین 
رادەی نەشــتەرگەریی جوانــكاری لــە نێــوان ژنانــی ئێرانــی 
دەكرێــت. پێموایــە یەكــەم هــۆكار نەبوونــی بــاوەڕ بەخۆبوونــە، 
دووەم نەبوونــی هیــوا بــە ژیانــە. ســێیەم تەنیــا جێگەیــەك كــە 
ژنــان دەتوانــن دەری بخــەن، دەموچــاوە، بۆیــە هەوڵــدەدەن 
ئــەو بەشــەی لەشــیان وا بڕازێننــەوە كــە بــە رادەەیەكــی زۆر 
ســەرنجڕاكێش بــن، وێــڕای چەندیــن هــۆكاری دیكــە. لــەو 
نێوانەشــدا بەداخــەوە هەندێــك لــە دكتــۆرەكان لــە جیاتــی 
چارەســەریی  ناوەندەكانــی  بــۆ  بەڕێكردنیــان  و  رێنوێنــی 
چــی  هەركــەس  و  وەردەگــرن  خۆیــان  پــارەی  دەروونــی، 

پێویســت بــێ، بــۆی ئەنجــام دەدەن.
رێــزان قــادر كوێخــا، چالاكــی بــواری مافەكانــی ئافرەتــە 
بەڕێوەبەرایەتیــی هۆشــیاری  لــە  و هــاوكات فەرمانبــەرە 
میــن و ســەرەتا باســی ئــەوە دەكات كــە »خــۆی لــە بنەڕەتــدا 
رەگــەزی مــێ بــە شــێوەیەكی ناســك و جــوان دەردەكەوێــت، 
نیشــتەجێبون  ناوچــەی  و  هــەوا  و  ئــاو  جــار  زۆر  بــەڵام 
دەكات،  دروســت  گۆڕانــكاری  دەموچــاودا  شــێوازی  لــە 
جــا ئــەم ناوچەیــەی ئێمــەش لــەو گۆڕانكارییانــە بــەدەر 
نییــە، هــەر لەبــەر ئەوەیــە كــە زۆرێــك لــە خانمــان پەنــا 

ئامینــە مەحمــوود، پارێــزەر و چالاكــی مەدەنییــە و هێمــا 
ئــەو  جوانــكاری  »نەشــتەرگەریی  كــە  دەكات  ئــەوە  بــۆ 
نەشــتەرگەرییەیە كــە مــرۆڤ بــۆ ئــەو شــوێنانەی جەســتەی 
قەبــارە،  رووی  لــە  نییــە، چ  رازی  لێیــان  كــە  دەیــكات 
چ لــە رووی شــكڵەوە، وەكــو نەشــتەرگریی لــووت، یــان 
چــەوری دەركــردن، یــان راكێشــانی پێســتی دەموچــاو بــۆ 
لابردنــی چــرچ و لۆچــی، یــان راكێشــانی پێســتی كەوتــوو 
ــان نەشــتەرگەریی رێكخســتنی ددان  ــوون، ی ــەدوای لاوازب ل
دانانــی  هەروەهــا  خــاڵ،  و  زیــاد  گۆشــتی  لابردنــی  و 
هەندێــك  مەمــك،  قەبــارەی  گەورەكردنــی  بــۆ  ســیلكۆن 
جاریــش جوانــكاری بــە بــێ نەشــتەرگەری ئەنجــام دەدرێــت، 
وەكــو )فیلــەر( بــۆ گەورەكردنــی لێــو و )بوتۆكــس( بــۆ 
پڕكردنــەوی چاڵــی دەموچــاو و گەورەكردنــی گۆنــا، كــە بــە 
دەرزی لێــدان دەكرێــت. هەروەهــا تاتــۆ جۆرێكــی دیكەیــە لــە 
جوانــكاری كــە هــەر دوو ڕەگــەز ئەنجامــی دەدەن.«هــاوكات 
دەڵێــت: »نەشــتەرگەریی جوانــكاری ســوود و زیانیشــی 
جەســتە  شــوێنانەی  ئــەو  ئەوەیــە  ســوودەكەی  هەیــە، 
دەتوانیــت  خــۆت  ئــارەزووی  بــە  نیــت،  رازی  لێــی  كــە 
ــەوە  ــە رووی دەروونیی ــەوەش ل ــت، ئ ــا بكەی ــكاری تی گۆڕان
كاریگــەری باشــی هەیــە، بەتایبەتــی بــۆ ئەوانــەی كــە 
ــارە و شــكڵی  ــە قەب ــش نەشــتەرگەرییەكەیان شــەرمیان ل پێ
بەشــێكی لەشــیان دەكــرد، هەندێكیــش هــەن، نەشــتەرگەریی 
جوانــكاری بــۆ ئــەوە دەكــەن كــە زیاتــر دەربكــەون، یاخــود بــۆ 
ــە پێشكەشــكار،  ــەی ك ــی ئەوان ــردن، بەتایبەت ــدا ك ــارە پەی پ
یــان نمایشــكارن، یــان مانكەنــن و پڕوپاگەنــدە بــۆ جلوبەرگ 
و ماكیــاژ و .. هتــد دەكــەن. هەشــە تەنیــا لاســاییكردنەوەیە، 
بــۆ نموونــە ئافــرەت و تەنانــەت پیاویــش هەیــە لووتــی هیــچ 
عەیبــی نییــە، تەنیــا وەك لاســاییكردنەوەیەك نەشــتەرگەری 
بــۆ لووتــی دەكات. ئــەوەش جگــە لــە بەفیڕۆدانــی پــارە لــە 
رووی تەندروستیشــەوە كارێكــی بەســوود نییــە. ئــەوە جگــە 
لــەوەی كــە زۆر جــار رووی داوە، نەشــتەرگەرییەكە ســەقەت 

ــاوە.    ــدا هێن ــەدوای خۆی ــر پەشــیمانی ب ــووەو دوات ب
ئیلهــام چایچــی چالاكــی بــواری مافەكانــی ئافرەتــان، 
ســەبارەت بــە هەمــان پــرس دەڵێــت: »ئەگــەر بڵێیــن جوانــی 
و روخســارێكی ســەرنجڕاكێش لــە ژیانــی مرۆڤەكانــدا هیــچ 
شــوێندانەرییەكی نییــە، راســتمان نەگوتــووە. وتەیەكــی زۆر 

هەندێك لەخانمان زیاد لە پێویست 
دەستكاری روخساری خۆیان دەكەن، 
ئەمەش دەبێتە هۆی ئەوەی كە لە 
رووی تەندروستییەوە زەرەری لە 

سوودی زیاتر بێت

سوودی جوانكارییەكە ئەوەیە ئەو 
شوێنانەی جەستە كە لێی رازی 

نیت، بە ئارەزووی خۆت دەتوانیت 
گۆڕانكاری تیا بكەیت، ئەوەش لە 
رووی دەروونییەوە كاریگەری باشی 
هەیە، بەتایبەتی بۆ ئەوانەی كە 
پێش نەشتەرگەرییەكەیان شەرمیان 
لە قەبارە و شكڵی بەشێكی لەشیان 

دەكرد

مرۆڤەكان بەپێی چۆنیەتی روخسار 
و شێوازی جلوبەرگ پێشوازییان لێ 
دەكرێت و بە هەڵسەنگاندنی فكر و 

ئەندێشەیان بەڕێ دەكرێن

دەبەنــە بــەر جوانــكاری.« هــاوكات دەڵێــت: »جوانــكاری 
بەگشــتی ئەگــەر زۆر گۆڕانكاریــی زەق دروســت نــەكات، 
كارێكــی ئاســاییە، بــەڵام بەداخــەوە هەندێــك لەخانمــان زیــاد 
لــە پێویســت دەســتكاری روخســاری خۆیــان دەكــەن، كــە 
ئەمــەش دەبێتــە هــۆی ئــەوەی كــە لــە رووی تەندروســتییەوە 
زەرەری لــە ســوودی زیاتــر بێــت، بــۆ نموونــە ئەگــەر خانمێــك 
لووتــی شــكاوە، یــان كێشــەیەكی هەیــە كــە بۆتــە هــۆی 
ئاســاییە  زۆر  دەربكەوێــت،  ناشــیرین  روخســاری  ئــەوەی 
چــرچ  روخســاری  ئەگــەر  یــان  بــكات،  نەشــتەرگەری 
بــووە، بــە هەمــان شــێوە ئاســاییە، بــەڵام نــەك بــە ســلیكۆن، 
ــدا  ــەدوای خۆی ــە ئاســاری خــراپ ب ــە شــێوەیەك ك بەڵكــو ب

نەهێنێــت.«
كۆمەڵناســی،  لــە  ماســتەر  زەڵمــی  حاجــی  ئیبراهیــم 
ســەرەتا باســی ئــەوە دەكات كــە »ریــكلام و پڕوپاگەنــدەكان 
رەواجپێدانــی  و  فراوانكــردن  و  بڵاوبــوون  پشــت  لــە 
پرســێكی  وەك  ئــەوەش  جوانكارییــەوەن،  نەشــتەرگەریی 
بكرێــت.  ســەیر  دەبێــت  ئیســتیهلاكی  كاری  و  ئابــووری 
بەتایبەتــی كــە زۆر كۆمپانیــای زەبــەلاح بــۆ ئــەو مەبەســتە 
دروســت كــراون. بەپێــی لێكۆڵینــەوەكان دەركەوتــووە رەگــەزی 
پیــاو حــەزو مەیــل و خواســت و كاری  لــە  زیاتــر  مــێ 
ئیســتیهلاكە و زیاتریــش دەكەوێتــە ژێــر كاریگەریــی ریــكلام 
ــدەی  ــزم و ناوەن ــتە ن ــەو ئاس ــۆ ئ ــەوەش ب ــدەوە. ئ و پڕوپاگەن
ــەوە  ــە رووی ئاســتی هوشــیاری و بیركردن رەگــەزی مــێ ل
و پێگــەو رۆڵــەوە لەلایــەن كۆمەڵگــەوە دێــت، ئەویــش بــە 
كۆمەڵگــەكان،  نەریتەكــەی  و  داب  و  كەلتــوور  حوكمــی 
هــەر كۆمەڵگەیــەك ئاســتی رۆشــنبیری و توانــای بیــرو 
بــكات،  ســنووردار  و  دیاریكــراو  مــێ  رەگــەزی  كاری 
ئــەوكات دەبێتــە نێچیــری خواســتی ریــكلام و راگەیانــدن 
هــاوكات  جۆربەجــۆرەكان.«  كۆمپانیــا  پڕوپاگەنــدەی  و 
ئافــرەت  بــۆ  مۆدێرنــە  كۆمەڵگــەو  دەڵێــت: »تێڕوانینــی 
وایكــردووە، ئافــرەت تــا ئەمــڕۆ وەك بوونەوەرێكــی بایەلۆژی 
و خــاوەن جەســتەیەكی چێــژدار ســەیردەكرێت، لێــرەوە هەمــوو 
تەماشــایەكی چێژدارانە و ناســاندنی جەســتەی ئافرەت وەك 
شــوێنی چێــژ و لــەزەت وەرگرتــن ئافــرەت لــە مرۆڤبوون دوور 
دەخاتــەوە، لەوێــوە ئافــرەت ئیتــر وەك كەرەســتەیەكی جوانــی 
و خــاوەن چێــژ بــەردەوام پێویســتی بــە رێــككاری و پاراســتن 
هەیــە، لەگــەڵ ئــەو خواســتانەی كــە لەســەری هەیــە، بۆیــە 
پەنابــردن بــۆ جوانكارییــەكان لــەم ســۆنگەیەوە زۆرێكیــان 
دێنــەوە نــاو پرۆســەیەكەوە كــە كۆمەڵگــە بەتایبــەت رەگــەزی 
بەرامبــەری بــۆی خوڵقانــدووە و دەیــەوێ لــە نێــو بازنەیەكــدا 
مامەڵــەی لەگەڵــدا بــكات كــە بــە ئاســانی دەســتی بەســەردا 
بگرێــت، كــە تیایــدا تەنیــا جەســتەی دەبینــێ و توانــاو بــوون 
ــاو  ــارەوە، ئافــرەت وەهــا لەن و مەعنەوییاتــی خســتووەتە كەن
جەســتەیدا نغــرۆ بــووە، بێجگــە لــەوەی كــە لــە جەســتەی و 
ئەندامەكانیــدا هەیــە، هیچــی تــری نابینێــت، بۆیــە دەیەوێــت 
چ خــۆی و چ ئەوانــی تریــش وەك عاشــقێكی جەســتەی 

راســتەقینەی  بوونــی  و  بكــەن  تەماشــای  بایەلــۆژی 
بــۆ  و  ئــەوەش  بــۆ  دەكات،  ون  پرۆســەیەدا  لــەم  خــۆی 
لێــرەوە  دەكات،  لەپێناویــدا  كارێــك  جوانڕاگرتنــی هەمــوو 

كاری جوانكارییەكانیــش بەشــێكن لــەو پرۆســەیە.«
دێرینــی  نیشــتەجێی  پزیشــكی  فەخرەدیــن  د.لانــە   
نەشتەرگەری جوانكاری، وەك پسپۆرێك لەو بوارەدا دەڵێت: 
خانمــان  كــە  جوانــكاری  نەشــتەرگەرییەكانی  »زۆرتریــن 
ئەنجامــی دەدەن، نەشــتەرگەریی لــووت و بچووككردنــەوە و 
گەورەكردنــی مەمــك و ســمت و دەرهێنانــی چــەوری ورگــە، 
ســمت بــە چەوریــی لــەش گــەورە دەكرێــت، مەمكیــش زیاتــر 
بــە ســلیكۆن. لــە رابــردوودا دەگوتــرا بەكارهێنانــی ســلیكۆن 
ــە و ئەگــەری شــێرپەنجە  ــەلای تەندروســتی هەی زیانــی لاب
زیــاد دەكات، بــەڵام دەیــان ســاڵ لێكۆڵینــەوە لەســەر لایەنــە 
خراپەكانــی ســلیكۆن كــرا، دەركــەوت كــە ســلیكۆن هــۆكاری 
ــی ســلیكۆن لەســەر  ــە، مەترســییەكانی دانان شــێرپەنجە نیی
تەندروســتی زۆر كەمــە، ســلیكۆن ماددەیەكــی زۆر بەهێــزە 
چەقــۆ  نموونــەی  تیــژ  شــتی  بــە  بەركەوتــن  بــە  تەنیــا 
ئەگــەری تەقینــی هەیــە، بــەڵام تاوەكــو ئێســتاش خەڵــك 
لــە ســلیكۆن دەترســێت و كەمتــر داوای دەكــەن، لــە كاتێكــدا 
ســلیكۆن وەكــو فیلــەر مەترســی زۆر زۆر كەمــە و دەتوانــم 

ــە.« ــە ســەرووی 90%دای ــژەی ســەلامەتی ل ــم رێ بڵێ
ــی  ــە نەشــتەرگەریی دانان ــن ســەبارەت ب ــە فەخرەدی د.لان
ــەوە  ــتەرگەری مەمك ــۆی نەش ــە ه ــەی ب ــۆ ئەوان ــك ب مەم
دەڵێــت:  لابــراوە،  هەمــووی  یــان  مەمكیــان،  لــە  بەشــێك 
ــە  ــە مەمكەك ــد ل ــا چەن ــە ئای ــەوەی ك ــۆ ئ ــەوە ب »دەگەڕێت
لادراوە، ئایــا گــۆی مەمكــی مــاوە یان نــا، ئایا دەمارەكانی 
چەنــد بــڕاون؟ یەكــەم هەنــگاو ماســوولكەكانی دەســووڕێنین 
وا  جــاری  بلكێندرێــت،  پێــوە  ســلیكۆنەكەی  ئــەوەی  بــۆ 
هەیــە بەبــێ ســلیكۆن دروســت دەكرێتــەوە عەزەلاتــی ســكی 
دەســووڕێنین و بــۆی دەكرێتــە مەمــك، لــە هەنــگاوی دوای 
ئــەوە گــۆی مەمكــی بــۆ دروســت دەكرێــت، كــە رەنگەكــەی 
ــە  ــە ب ــگاو گــۆی مەمكەك ــەو دواهان رەنگــی پیســتی هەی
تاتــۆ پەمەیــی دەكرێــت، ئــەو مەمكــەش 100% وەكــو هــی 
خــۆی نابێــت، بــەڵام تــا ئاســتێك جوانــی و متمانەبەخۆبــوون 
بــۆ ئافرەتەكــە دەگەڕێنێتــەوە، لەســەر جلــك هەمــوو شــتێك 
كــە  پرسیارەشــدا  ئــەو  وەڵامــی  دەبیندرێت.«لــە  ئاســایی 
هــۆی چییــە لــە هەمــوو جیهــان نرخــی نەشــتەرگەرییەكانی 
جوانــكاری گرانــن؟ د. لانــە گوتــی: »هــۆكاری ســەرەكی 
ئەوەیــە كــە ئــەو كەســەی نەشــتەرگەرییەكە دەكات لــە رووی 
تەندروســتییەوە هیــچ پێویســتییەكی پێــی نییــە، بەڵكــو بــۆ 
جوانكارییــە، بەپێچەوانــەی ئــەو نەشــتەرگەرییانەی كــە بــۆ 
باشــبوونی بــاری تەندروســتی دەكرێــت، لــە زۆربــەی وڵاتــان 
كۆمپانیــای تەئمیــن پــارەی نەخــۆش دەدات، بــەڵام پــارەی 
جوانكاری نادات، لەبەر ئەوەی شــتێكی زیادەیە و پێویســت 
نییــە و ئــەوەش وایكــردووە نرخــی گــران بێــت. ئەوانــەش كــە 
داوای جوانــكاری دەكــەن، نەخــۆش نیــن، بەڵكو موشــتەرین، 

ئەگەر دەستكارییەكی بچووك لە 
روخساردا بكرێت، وەك جوانكاریی 
لووتێك كە شكاوە، یان بە كەڵك 
وەرگرتن لە بۆتاكس كەمێك 
رەهەندی پیربوون دوابخرێت، هیچ 
كێشەیەك دروست ناكات

بەداخەوە حاڵیبوونێكی هەڵە لە 
جوانی، لە نێو هەندێك لە ژناندا 
شكڵی گرتووە لە جیاتی جوانكردن، 
خۆیان زۆر ناسرووشتی و ناشیرین 
دەكەن، ئەوە جگە لەوەی كە زۆر 
جار رووی داوە، نەشتەرگەرییەكە 
سەقەت بووەو دواتر پەشیمانی 
بەدوای خۆیدا هێناوە

رێكلام و پڕوپاگەندەكان لە 
پشت بڵاوبوون و فراوانكردن 
و رەواجپێدانی نەشتەرگەریی 
جوانكارییەوەن، ئەوەش وەك 
پرسێكی ئابووری و كاری 
ئیستیهلاكی دەبێت سەیر بكرێت

جوانــكاری  پزیشــكانی  كارەكانــی  بڵێیــن  دەكــرێ  بۆیــە 
وەكــو هونەرمەندێكــە كــە تابلۆیــەك دەنەخشــێنێت مافــی 
خۆیەتــی تابلۆكــە بــە چەنــد دەفرۆشــێت، نەشــتەرگەریی 
لــە كارەكــە  جوانــكاری ماندووبــوون و وردبینیــی زۆری 
پێویســتە و تەنانــەت كاتــی نەشــتەرگەریی جوانــكاری زۆر 
لــە كاتــی نەشــتەرگەرییەكانی دی زیاتــرە.« گوتیشــی: 
»ســەرەكیترین مەترســی نەشــتەرگەری جوانكاریــی بەنجــە، 
كــە وەك هەمــوو نەشــتەرگەرییەكانی دی هەمــان مەترســی 
هەیە، هۆكاری زۆربوونی داواكاری لەســەر نەشــتەرگەریی 
جوانــكاری سۆســیال میدیایــە، زۆرجــار ئافــرەت دەڵێــت لــە 
ــم گــەورە  ــە وێنەگرتنــدا لووت ــەڵام ل ئاوێنــە كێشــەم نییــە، ب
دەردەچێــت، كەواتــە پێــش ئــەوەی چاولێكــەری بێــت، ســێڵفی 
ــە رووی  ــر ئەگــەر ل ــناپ چــات و ئێســتاگرامە، دوات و س
ســتانداردی زانســتییەوە كەسەكە پێویستی بە نەشتەرگەری 
ــەوە و نەشــتەرگەرییەكەی  ــاگاداری دەكەین ــە ئ ــت، ئێم نەبێ
بــۆ ئەنجــام نادەیــن، نەشــتەرگەری لــووت زیاتــر خانمــان 
لــە تەمەنــی 18 ســاڵی بــۆ 35 ســاڵی دەیكــەن، بــەڵام 
بچووككردنــەوەی  و  چــەوری  راكێشــانی  نەشــتەرگەری 
ســك لــە تەمەنــی 35 ســاڵییەوە دەســت پێــدەكات.« وەك 
قســەی  لەبــەر  كــەس  »هیــوادارم  گوتــی:  دواقسەشــی 
خەڵكــی پەنــا بــۆ نەشــتەرگەری جوانــكاری نەبــات، چونكــە 
نەشــتەرگەری كارێكــی ئاســان نییــە و پێویســت نــاكات 
هیــچ كــەس خــۆی تووشــی هیــچ مەترســییەك بــكات.«

دەوحــەی  لــە  كــە  بۆســتن  پزیشــكی  ناوەنــدی 
بــەوە  ئامــاژە  توێژینەوەیەكیــدا  لــە  قەتــەرە،  پایتەختــی 
ســناپ  فلتەرەكانــی  و  ئیفێكــت  بەكارهێنانــی  دەكات، 
زیادبوونــی  دیكــەی  هۆكارێكــی  ئینســتاگرام  و  چــات 
زیاتــر  جوانــكاری،  نەشــتەرگەییەكانی  لەســەر  خواســتە 
لــە نیــوەی ئــەو كەســانەی ئەمســاڵ روویــان لــە ناوەنــدە 
پزیشــكییەكانی جیهــان كــردووە بــۆ جوانــكاری، داوایــان 
كــردووە، بەشــێوەی فلتــەر و ئیفێكتەكانــی ســێڵفییەكانی 
ســناپچات، نەشــتەرگەری جوانكارییــان بــۆ بكــەن، ئەمــەش 
وەك پزیشــكان دەڵێــن لــە زانســتی پزیشــكیدا داواكارییەكــی 
ناواقیعییــە، چونكــە فلتــەر و ئیفێكتــەكان زیاتــر لە خەیاڵەوە 
نزیكــن، نــەك لــە واقیــع، زۆربــەی ئەو كەســانەش هاوشــیوەی 
ئیفێكتەكانــی ســناپ چــات داوای گەورەكردنــی چــاو و 

دەكــەن. لووتیــان  بچووككردنــەوەی 
بەشــێك لــە توێــژەرەكان دەڵێــن ســێڵفی ســناپ چــات 
كاریگــەری لەســەر مێشــك و لایەنــی دەروونــی بــە جۆرێــك 
حــەزی  و  دەگۆڕێــت  بیركردنەوەیــان  كــە  دەكات  دروســت 
دەســتكاریكردن و گۆڕانــكاری شــێوەی ڕوخســاریان تێــدا 
دروســت دەبێــت و هۆشــداریش دەدەن لــە كاریگــەری خراپــی 

دیكــەی لەســەر مێشــك و رەفتــاری مــرۆڤ.
تویژەران دەشــڵێن ناڕازیبوون لە روخســاری خۆت بەهۆی 
زۆر بەكارهێنانــی ئیفێكتەكانــی ســێڵفیەوە دەبێتــە هــۆی 
كەمبوونــەوەی هەســتی متمانــە بەخۆبــوون و لاوازبوونــی 

كەســایەتی كــە بنەمایەكــی گرنگــی تەندروســتی دەروونــی 
و ســەركەوتنی كەســایەتی و بڕوابەخۆبوونــەوە، هەرچۆنێــك 
بێت ئێســتا ســێڵفی گرتن و ســێڵفییەكانی ســناپچات بووەتە 
ــە هۆشــمەندەكان  ــی بەكارهێنەرانــی مۆبایل ــە ژیان بەشــێك ل
و تــۆڕە كۆمەڵایەتییــەكان بەتایبــەت ســناپ چــات كــە 
گیــرۆدەی  كچــان  بەتایبــەت  گەنجــان  زۆری  بەشــێكی 

ــوون. ــی ب بەكارهینان
ســاڵانە ســێ هــەزار كــەس نەشــتەرگەری گەورەكردنــی 
دەرهێنانــی  رێگــەی  لــە  ئەویــش  دەدەن،  ئەنجــام  ســمت 
چەوریی ران و بەشــەكانی دیكەی جەســتەیە كە بە دەرزی 
نەشــتەرگەرییە مەترســی  ئەمجــۆرە  دەدرێــت،  لــە ســمت 

تەندروســتی بۆســەر كەســەكە دروســت دەكات.
ئەنجامــی  بەریتانــی  مەیــڵ«ی  »دەیڵــی  ماڵپــەڕی 
نێــوان  پەیوەنــدی  لەبــارەی  تایبەتــی  توێژینەوەیەكــی 
ســێڵفی  وێنــەی  و  جوانــكاری  نەشــتەرگەرییەكانی 
بڵاوكــردەوە، تیایــدا ئامــاژەی بــەوە داوە كــە گرتنــی وێنــەی 
خــوو  و  هۆگربــوون  هــۆی  بووەتــە  ئاســتێك  بــە  ســێڵفی 
ــەوە، كــە وای كــردووە رێژەیەكــی  ــەن خانمان ــن لەلای پێوەگرت
ــی  ــە نەشــتەرگەریی جوانكاری ــری خانمــان روو ل زۆر بەرزت

لــووت بكــەن.
توێژینەوەكــە دەڵــێ گرتنــی وێنــەی ســێڵفی وای كــردووە 
لــە گۆشــەیەكی وردتــر و تەســكترەوە عەیــب و  خانمــان 
ــە نێویشــیاندا شــێوەی  ــن، ل ــان ببین عــاری روخســاری خۆی
ــۆ نەهێشــتنی  لوتیــان. هەروەهــا دەریخســتووە كــە خانمــان ب
هــەر عەیبێــك لــە روخســاریاندا، روو لــە نەشــتەرگەریی 
رێگەیــە  نێزیكتریــن  كــە  دەكــەن،  لــووت  جوانكاریــی 
بــۆ گەیشــتن بــە جوانیــی دەســتكرد. لــە هەمــان كاتــدا 
كــە  كــردووە  ئاشــكرا  گــەورەی  نهێنییەكــی  توێژینەوەكــە 
بریتییــە لــەو راســتییەی وێنــەی ســێڵفی قەبــارەی لــووت 
بــە رێــژەی 30% لــە قەبــارەی ئاســایی خــۆی گەورەتــر 

دەردەخــات.
مێژووناســان پێیانوایــە میســرییە كۆنــەكان ســێ هــەزا 
ســاڵ پێــش زاییــن نەشــتەرگەریی جوانكارییــان ئەنجــام داوە، 
بــە  هینــدی  پزیشــكێكی  و  نووســەر  میســرییەكان  دوای 
نــاوی )سوشــا راتــا( 600 ســاڵ پێــش زاییــن نەشــتەرگەری 
ــە ســەدەی  ــۆ نەرمــەی گــوێ ئەنجامــداوە، ل ــكاری ب جوان
حەوتەمــی زایینــی )گاس پــارا گولیكــوز( لــە ئیتاڵیــا 
ــكاری ناســراوە، دوای  ــە باوكــی نەشــتەرگەریی جوان ــە ب ك
ئاشــنابوونی بــە شــێوە نەشــتەرگەرییەكانی )سوشــا راتــا(
و  جوانــكاری  بــواری  شــارەزایەكی  بــووە  هینــدی  ی 
گواســتنەوەی پێســت، دوای ئــەوە ســاڵی 1928پزیشــكێكی 
نــاوی  بــە  كتێبێكــی  )جوزێــف(  نــاوی  بــە  ئەڵمانــی 
ئێستاشــدا  لــە  بڵاوكــردەوە،  جوانــكاری  نەشــتەرگەریی 
بۆتــە  جیهانــدا  هەمــوو  لــە  جوانــكاری  نەشــتەرگەری 
پیشــەیەكی گرنگــی جیهانــی و ملیۆنــان كــەس روویــان لــە 

ئــەم نەشــتەرگەرییە كــردووە. ئەنجامدانــی 

هەر كۆمەڵگەیەك ئاستی رۆشنبیری 
و توانای بیرو كاری رەگەزی مێ 

دیاریكراو و سنووردار بكات، 
ئەوكات دەبێتە نێچیری خواستی 

ریكلام و راگەیاندن و پڕوپاگەندەی 
كۆمپانیا جۆربەجۆرەكان

ئافرەت تا ئەمڕۆ وەك بوونەوەرێكی 
بایەلۆژی و خاوەن جەستەیەكی 

چێژدار سەیردەكرێت، لێرەوە هەموو 
تەماشایەكی چێژدارانە و ناساندنی 
جەستەی ئافرەت وەك شوێنی چێژ 

و لەزەت وەرگرتن ئافرەت لە 
مرۆڤبوون دوور دەخاتەوە

زۆرترین نەشتەرگەرییەكانی 
جوانكاری كە خانمان ئەنجامی 

دەدەن، زیاتر نەشتەرگەریی لووت و 
بچووككردنەوە و گەورەكردنی مەمك 

و سمت و دەرهێنانی چەوری ورگە

ئافرەتێك براكەی لە مردن رزگار 
دەكات و هاوسەرەكەی تەڵاقی دەدات

ئافرەتـــان بەگشـــتی و ئافرەتـــی كـــورد بەتایبەتـــی، هەمیشـــە هێمایـــەك بـــوون لـــە قوربانیـــدان لـــە پێنـــاوی 
ـــردووە.  ـــان نەك ـــی، درێغیی ـــیرازەی خێزان ـــی ش ـــۆ راگرتن ـــت ب ـــتیان هاتبێ ـــەوەی لەدەس ـــزان و ئ ـــی خێ بەختەوەری
هەندێـــك جـــار ئاســـتی ئـــەو قوربانیـــدان و فیداكارییەشـــیان زۆر بـــە قورســـی لەســـەریان تـــه واو بـــووە. نموونـــەی 
ئەوانـــە، ئافرەتێكـــە کـــه  بـــە بەخشـــینی گورچیلەیەكـــی خـــۆی، براكـــەی لـــە مـــردن رزگار دەكات، بـــەڵام ئـــەو 
قوربانیدانـــەی دەبێتـــە هـــۆی ئـــەوەی شـــیرازەی خێزانـــی خـــۆی و هاوســـەرەكەی لەبـــەر یـــەك هەڵبوەشـــێتەوە و 
داهاتوویەكـــی نادیـــار چاوەڕوانـــی بـــكات. ئـــه و به ســـه ر هاتی خـــۆی بـــۆ گـــوڵان ده گێڕێتـــه وه  و جه ختیـــش 
لـــه وه  ده کاتـــه وه  کـــه  هیـــچ په شـــیمان نییـــه  لـــه وه ی کـــه  براکـــه ی لـــه  مـــردن رزگار کـــردووه ، هـــه ر چه نـــد 

ــت داوه . ــی له ده سـ ــه ر و منداڵه که شـ ــۆی و هاوسـ ــی خـ ــی تایبه تـ ژیانـ

گوڵان: كۆمەڵایەتی

ئافرەتێكــی بالابــەرزی ئەســمەر و بــەژن باریــك و بەرچــاوە، 
تەمەنــی تــازە لــە 21 ســاڵ تێپەڕیــوە. خــۆی بــە هەنــار دەناســێنێت 
و وەك باســیكرد تەنیــا كوڕێكــی تەمــەن ســێ ســاڵانی هەیــە. 
كاتێــك ســەیری چاوەكانــی دەكەیــت، خەمێكــی قووڵــی تێــدا 
بــەدی دەكەیــت. ئــەو بــە خەمبارییه کــی زۆره وه  ســەیری وێنــەی 
منداڵەكــەی دەكات و بەمجــۆرە بەســەرهاتی خــۆی دەگێڕێتــەوە:
 »لــە تەمەنــی 16ســاڵی بەشــوو درام، خزمــان دەیانگــوت 
ــۆ مــن ببــوو  ــەو جوانییــەش ب ــە، ئ روخســارێكی زۆر جوانــت هەی
بــە بــەڵا، هــەر كەســێک چــاوی پێــم دەكــەوت، دەبــووە داواكارم. 
بۆیــە بــاوك و براكانــم لەبــەر ئــەوەی كچێكــی زۆر بەرچــاو بــووم، 

هــەر بــە منداڵــی منیــان بەشــوو دا«.
بــۆ  گەڕانــدەوە  شــوودانی  بــە  زوو  هۆكارێكــی  هەنــار   
نەخوێندەواریــی خێزانەكــەی و هــه ر لــه و باه یــه وه  گوتــی: »ئێمــە 
پێنــچ خوشــك بوویــن، هیچمــان نەمانخوێنــدووە و نەمانزانیــوە 
خوێنــدن چییــە، چونكــە بــەردەوام دەیانگــوت عەیبــە كــچ بچێتــە 
قوتابخانــە، بۆیــە كــچ لــە ماڵــی ئێمــە كەمێــك گــەورە بێــت، زوو 
بــە شــووی دەدەن، ئێســتاش ئــەوەی دەمبینــێ ، نازانــێ  مــن شــووم 

كــردووە، كەچــی تەڵاقیــش دراوم«.
هەنــار لەدرێــژەی قســەكانیدا باســی ژیانــی خــۆی لەگــەڵ 
هاوســەرەكەی كــرد و گوتــی: »هەرگیــز بیــرم لــەوە نەدەكــردەوە كە 
رۆژێــك بێــت، تووشــی جیابوونــەوە ببــم، چونكــە خــودا كوڕێكــی 
زۆر جوانــی بــە ئێمــە بەخشــیبوو، قــەد بیــرم لــەوە نەدەكــردەوە كــە 

منداڵەكــەم بــێ  نــاز گــەورە ببێــت«.
هەنار بە نیگەرانییەكی زۆرەوە باسی هۆكاری جیابوونەوەكەی 
ــەری شــار  ــە دەوروب ــی ئێمــە ل ــەوە ماڵ ــەر ئ دەكات و دەڵێــت: »لەب
بــوو، درەنــگ درەنــگ دەچوومــەوە ماڵــی باوكــم، بــەڵام كــە ئــەو 
جــارە چوومــەوە، نەمزانــی ئیتــر ناگەڕێمــەوە بــۆ ماڵــی خــۆم، 
ــان كــز و  ئــەو رۆژەی چوومــەوە ماڵــی باوكــم، بینیــم هەمووی
ــووە؟ دایكــم دەســتی كــرد  ــم: چــی ب ماتــن، منیــش گوت
بــە گریــان و گوتــی: براگەورەكــەت زۆر نەخۆشــەو 
چارەســەری  دكتــۆر  هێشــتان  دەمرێــت،  خەریكــە 
تەواویــان بــۆ نەدۆزیوەتــەوە، ئــەوە بــوو چوویــن 
بــۆ لای بــرام، بینیمــان بــرام وەك مەیــت لەســەر 
خوشــكەكانم  و  براكانــم  كەوتبــوو،  جێگــە 
یەكــە بــە یەكــە لەبــەردەم نەخۆشــخانە ریــز 
ــە  ــان ل ــەوە هەموی ببــوون، بەچــاوی گریان
خــوا دەپاڕانــەوە، دوای چاوەڕوانییەكــەی 
زۆر دكتــۆر گوتــی: گورچیلەكانــی 
رێگــەی  یــەك  تەنیــا  و  راوەســتاوە 
که ســێك  ئه وه یــه   ئه ویــش  مــاوە، 
گورچیلــەی بداتــێ ، بــەوە رزگاری 
دەمرێــت..  ئەگەرنــا  دەبێــت، 
براكانــم بڕوایــان نەكــردو لەگــەڵ 
باوكــم بردیــان بــۆ چەنــد دكتــۆری 
ئاوایــان  دیكــە، كەچــی هەمــوو 

گــوت«.
ئــەو رۆژە خانەوادەكــەی هەنار 
هەموویــان تووشــی شــۆك دەبــن 
و هــەر یەكــەو بەجیــا بیــری لــە 

ــر خوشــكێكی ئامــادە  ــەك دەكــردەوە، دوات پەیداكردنــی گورچیلەی
دەبێــت گورچیلەیەكــی خــۆی بــە براكــەی بــدات، بــەڵام دوای 
هەیــە  ئیلتهابیــان  گورچیلەكانــی  كــە  دەردەكەوێــت   پشــکنین 
و نابێــت. هەنــار لێــرەدا ئامادەیــی خــۆی بــۆ پێشكەشــكردنی 

گورچیلەیەكــی بــە براكــەی دەردەبڕێــت.
ســه ره مه رگ  لــه   وا  برایەكــەم  کــه   کــرده وه ،  بیــر   »زۆرم 
ــەی دەدەمــێ ،  ــم: مــن گورچیل ــرا و گوت ــۆ نەگی ــۆم ب ــی، خ بین
و  تــەواوە  كــرد گوتیــان  كــە فەحســی گورچیلەكانــی منیــان 
هیــچ كێشــەی نییــە، ئیتــر منیــش رازی بــووم و چوویــن بــۆ 
نەشــتەرگەری و گورچیلەیەكــی خــۆم دا بــە براكــەم، ئیزنیشــم 
قــورس  نه شــته رگه رییه کی  دوای  وه رنه گــرت.  مێرده کــه م  لــه  
لــە  دەرنەچووبــوم  هێشــتا  مــن  بــه ڵام  بــوو،  رزگاری  براکــه م 
نەشــتەرگەری، مێردەكــەم دنیــای خــراپ كردبــوو، كــە بۆچــی 
گورچیلــەی خــۆم به خشــیوه ، دوای نەشــتەرگەریم دایكــم و باوكــم 
هیچیــان بــۆم بــاس نەكــرد، مــن دەمگــوت بۆچــی مێردەكــەم 
دیــار نییــە؟ دەیانگــوت: هــات تــۆ نووســتبووی، هــەر جــارێ  
مەهانەكیــان دەهێنــاوە، ئیتــر دڵــم ترســا و چیتــر بــڕوام نەكــرد كــە 
ئــەم قســەیە راســت بێــت، هه تــا به تــه وای چــاك بوومــەوە، هێشــتا 
بــه  خــۆم ســووتا.  دڵــم  نه کــردم. زۆر  مێرده کــه م ســه ردانێکی 
ته نیــا دڵــم لای کوڕه کــه م بــوو. زانیــم مێرده کــه م لێــم عاجــز 
بــووه ، ئــەوە بــوو ئێواره یــه ك ماڵــی خەزوورانــم هاتــن، كەچــی 
مێردەكــەم لەگەڵیــان نەبــوو، مــن بیــرم لــەوە كــردەوە، ئایــا دەبێــت 
چــی لــێ هاتبــێ ؟ زۆر ترســام لــەوەی كــە شــتێكی خراپــی بەســەر 
هاتبێــت. كاتــێ  دانیشــتن و قســەیان كــرد، بــاوك و براكانــی و 
دایكــی گوتیــان زۆرمــان لەگــەڵ هەوڵــداوە، كەچــی دەڵــێ مــن 
تــازە نامەوێــت. مێرده کــه م گوتبــووی لەبــەر دڵــم كەوتــووە و مــن 
ژنێكــم ناوێــت نیــوە مــرۆڤ بێــت، ئەگەریــش منداڵەكــەی دەوێــت، 
بــا لای خــۆی بێــت، مــن مەســرووفی منداڵەكــە دەكــەم، نامەوێــت 
ئــەو ژنــە بێتــەوه  ماڵــەوە و تەڵاقــی دەدەم، ئــەوە بــوو باوكــم گوتــی: 

ــدات«. ــا بێــت هــەر ئێســتا تەڵاقــی ب ب
هەناســەیەكی  جــار  جــار  قســەكردنەكانی  لەكاتــی  هەنــار   
كاتێــك  و  دەهێنــا  قژیــدا  بــە  دەســتێكی  هەڵدەكێشــاو  قووڵــی 
چاوەكانــی پڕبــوون لــە فرمێســک بــۆ منداڵەكــەی و ماڵەكــەی 
ــەو خەمەشــی  ــوو، ئ ــۆ كراب گوتــی: »مــن خــۆم نەشــتەرگەریم ب
هاتــە ســەر، ئیتــر رۆژانــە دەگریــام بــەوەی كــە چیــم بەخــۆم 
كــرد، لەگــەڵ هەمــوو ئەوانــەش گورچیلەكــەی تریشــم ئێســتا 
ئیلتیهابــی كــردووەو بــە ئــازارە. هەموویــان قەینــا، بــەڵام ماڵیشــم 
بــەوەش  پێچــوو  ماوەیەكــی  بــوو،  باشــتر  نەچووبــا،  تێــك  لــێ  
كــوڕی  لەســەر  بــۆ  منداڵــی،  تــۆ  گوتــی:  باوكــم  نەوەســتان 
خەڵــك ژیانــی خــۆت دادەنێــی، منداڵەكــە بنێــرەوە بــۆ باوكــی، 
ئــەوە بــوو منداڵەكەمیــان لــێ  ســەندەوەو بــۆ باوكیــان نــاردەوە، 
ــران  ــۆم وێ ــی خ ــۆم ژیان ــتی خ ــم، بەدەس ــی باوكم ئێســتاش لەماڵ
كــرد، هەرچەنــدە براكانــم دڵیــان پێــم دەســووتێت، دەمبــەن بــۆ ماڵــی 
خۆیــان و ناهێڵــن بەتەنیــا بــم، بــەڵام هــەر ناكاتــە ماڵــی خــۆم«. 
وەك دواقسەشــی گوتــی: »له گــه ڵ هه مــوو ئه وانه شــدا هیــچ 
په شــیمان نیــم لــه وه ی براکــه م لــه  مــردن رزگار کــردووه ، هــه ر 
ــا،  ــرد منداڵه کــه م له ســه ر دان ــی خــۆم و مێ ــی تایبه ت ــد ژیان چه ن
تەنیــا ئــەوەش ئاســوودەم دەكات كــە ژیانــی براكــەم رزگار كــردووه ، 

دەنــا هیــچ دڵخۆشــییه کی دیکــه م نییــه .«

 تەنیا ئەوە ئاسوودەم دەكات كە 
ژیانی براكەم رزگار كردووه ، دەنا 

هیچ دڵخۆشییه کی دیکه م نییه 

 منداڵەكەمیان لێ  سەندەوەو بۆ 
باوكیان ناردەوە، ئێستاش لەماڵی 
باوكمم، بەدەستی خۆم ژیانی خۆم 

وێران كرد

 مێرده که م گوتی: لەبەر دڵم 
كەوتووە و من ژنێكم ناوێت نیوە 

مرۆڤ بێت

هێشتا دەرنەچووبوم لە 
نەشتەرگەری، مێردەكەم دونیای 

خراپ كردبوو، كە بۆچی گورچیلەی 
خۆم به خشیوه

كچ لە ماڵی ئێمە كەمێك گەورە 
بێت، زوو بە شووی دەدەن، ئێستاش 

ئەوەی دەمبینێ ، نازانێ  من شووم 
كردووە، كەچی تەڵاقیش دراوم

